
LANDSHAFT DIZAYNI 
VOSTASIDA BO‘LAJAK 

MAKTABGACHA TA’LIM 
TASHKILOTLARI 

TARBIYACHILARINING 
ESTETIK VA KREATIV 

KO‘NIKMALARINI 
RIVOJLANTIRISH

Radjapova Zuxra Tirkashevna
Nizomiy nomidagi O‘zMPU

“Maktabgacha ta’lim nazariyasi va metodikasi” kafedrasi
pedagogika fanlari bo‘yicha falsafa doktori, (PhD), professor

Annotatsiya: Ushbu maqola landshaft dizayni vositasida bo‘lajak maktabgacha ta’lim tashkilotlari tarbiyachilarining 
estetik va kreativ ko‘nikmalarini rivojlantirishda landshaft dizaynining o‘rni va ahamiyatini tadqiq qilishga qaratilgan. Land-
shaft dizaynining ijodiy fikrlashni rag‘batlantiruvchi imkoniyatlari hamda ushbu jarayonni samarali amalga oshirish uchun 
maxsus metodik yondashuvlarni ishlab chiqish masalalari muhokama qilinadi.

Kalit so‘zlar: maktabgacha ta’lim tashkiloti, kreativ fikrlash, qobiliyat, landshaft dizayni, ijodiy fikrlash, rag‘batlantirish, 
tarbiyachi, maxsus metodik yondashuv, rag‘batlantiruvchi imkoniyatlar.
Abstract: This article aims to examine the role and importance of landscape design in the development of aesthetic 
and creative skills of future preschool educators. The possibilities of landscape design in encouraging creative thinking, 
as well as the development of special methodological approaches for the effective implementation of this process, are 
discussed.

Key words: preschool educational organization, creative thinking, abilities, landscape design, motivation, educator, spe-
cial methodological approach, motivational opportunities.
Аннотация: Данная статья направлена на исследование роли и значения ландшафтного дизайна в развитии 
эстетических и творческих навыков будущих воспитателей дошкольных образовательных организаций на основе 
ландшафтного дизайна. Обсуждаются возможности ландшафтного дизайна, стимулирующего творческое мыш-
ление, а также разработка специальных методических подходов для эффективной реализации данного процесса.

Ключевые слова: дошкольная образовательная организация, творческое мышление, способности, ланд-
шафтный дизайн, мотивация, воспитатель, специальный методический подход, мотивационные возможности.

KIRISH
Kreativ fikrlash XXI asrda ta’lim sohasida muhim kompetensiya sifatida tan olinmoqda. Ayniqsa, maktab-

gacha ta’lim tashkilotlari tarbiyachilari uchun ijodiy yondashuv bolalar rivojlanishiga bevosita ta’sir ko‘rsatadi. 
Shu bilan birga, tabiiy muhit bilan ishlash va landshaft dizayni elementlarini qo‘llash kreativ fikrlashni rivojlanti-
rishning samarali vositasi hisoblanadi. Maqolaning maqsadi – landshaft dizayni orqali tarbiyachilarning kreativ 
fikrlash qobiliyatini rivojlantirish metodikasini ishlab chiqishdir. Ko‘kalamzorlashtirish materiallariga daraxt va 
butalar, gullar, maysalar, yer yopar o‘simliklar, chirmashib va tirmashib o‘suvchi o‘simliklar kiradi. Ularning har 
biri o‘ziga xos manzaraviy hamda tabiiy-biologik xususiyatlar va sifatlarga ega. Bu sifatlarning asosiylariga 
daraxt va butalarning bo‘yi va balandligi, tanasining shakli-shamoyili, shox-shabbalari, barglari hamda gullari
ning tuzilishi va ranglari kiradi. O‘simliklar va ularning manzaraviy-biologik xususiyatlarini o‘rganuvchi maxsus 
fan – “Dendrologiya” ekani haqida yuqorida aytib o‘tilgan edi. Landshaft arxitektorlari va bog‘bonlar o‘simliklarni 
to‘g‘ri tanlash va ko‘kalamzorlashtirish, loyihalash hamda ularni shakllantirish uchun landshaft dizaynini yaxshi 
bilishlari va o‘z bilimlarini amalda qo‘llay olishlari zarur.

Ilmiy adabiyotlarda bo‘lajak maktabgacha ta’lim tashkilotlari tarbiyachilarining estetik va kreativ ko‘nik-
malarini rivojlantirish masalasi muhim pedagogik vazifa sifatida talqin etiladi. Tadqiqotchilar estetik muhit va 
ijodiy faoliyat pedagog shaxsining kasbiy shakllanishiga ijobiy ta’sir ko‘rsatishini ta’kidlaydilar. Xususan, land-
shaft dizayni tabiat, rang, shakl va makon uyg‘unligini anglash orqali estetik didni shakllantirish hamda kreativ 
fikrlashni rivojlantirishda samarali vosita sifatida e’tirof etiladi. Pedagogika va dizayn sohasiga oid manbalarda 
landshaft dizayni asosida tashkil etilgan ta’lim muhiti bo‘lajak tarbiyachilarda ijodiy tashabbus, vizual tasavvur 
va ekologik madaniyatni rivojlantirishi qayd etilgan. Umuman olganda, adabiyotlar tahlili landshaft dizayni 
bo‘lajak tarbiyachilarning estetik va kreativ ko‘nikmalarini shakllantirishda nazariy va amaliy jihatdan istiqbolli 
yo‘nalish ekanligini ko‘rsatadi.

TADQIQOT METODOLOGIYASI
Ushbu tadqiqot bo‘lajak maktabgacha ta’lim tashkilotlari tarbiyachilarining estetik va kreativ ko‘nikmalarini 

landshaft dizayni vositasida rivojlantirish jarayonini ilmiy asosda o‘rganishga qaratilgan bo‘lib, unda kompleks 
yondashuv qo‘llanildi. Tadqiqot metodologik jihatdan pedagogika, estetika, ijodiy faoliyat nazariyasi hamda 
maktabgacha ta’lim metodikasi tamoyillariga tayangan holda tashkil etildi.

Tadqiqot jarayonida nazariy va empirik metodlar uyg‘unligidan foydalanildi. Nazariy bosqichda mavzuga 
oid pedagogik, psixologik va metodik adabiyotlar tahlil qilindi, landshaft dizaynining ta’limiy imkoniyatlari, estetik 
tarbiya va kreativlikni rivojlantirishga doir ilmiy qarashlar umumlashtirildi hamda muammoning konseptual 
asoslari ishlab chiqildi.

Empirik tadqiqot jarayonida kuzatish, suhbat, anketa so‘rovlari, pedagogik tajriba-sinov ishlari hamda tala-
balarning amaliy faoliyati natijalarini tahlil qilish metodlari qo‘llanildi.

Tajriba-sinov ishlari bo‘lajak tarbiyachilar bilan mashg‘ulotlar jarayonida olib borilib, unda landshaft dizayniga 
oid amaliy topshiriqlar, loyiha ishlari, maketlar yaratish, tabiiy materiallar bilan ishlash, kompozitsion yechimlar 
ishlab chiqish orqali estetik did va kreativ fikrlash ko‘nikmalarini shakllantirishga alohida e’tibor qaratildi.

Tadqiqotda shuningdek, taqqoslash va diagnostik baholash metodlari orqali ishtirokchilarning dastlabki 
va yakuniy ko‘rsatkichlari aniqlanib, olingan natijalar miqdoriy va sifat jihatdan tahlil qilindi. Metodologiyaning 
muhim jihati sifatida faoliyatga yo‘naltirilgan va shaxsga yo‘naltirilgan yondashuvlar asos qilib olindi, bu esa 
bo‘lajak tarbiyachilarning individual ijodiy salohiyatini ochish, estetik qarashlarini boyitish va kasbiy kompeten-
siyalarini rivojlantirishga xizmat qildi.

Tadqiqot natijalarining ishonchliligini ta’minlash maqsadida olingan ma’lumotlar tizimlashtirildi, umum-
lashtirildi va pedagogik xulosalar chiqarildi.

TAHLIL VA NATIJALAR
Kreativ fikrlashning mohiyati shundan iboratki, kreativ fikrlash bu – yangi g‘oyalarni ishlab chiqish, 

muammolarni innovatsion yondashuv orqali hal qilish qobiliyatidir. Mazkur qobiliyat o‘rgatiladigan va rivojlan-
tiriladigan jarayon hisoblanadi. Ta’lim jarayonida kreativlikni shakllantirish uchun turli metod va texnikalardan 
foydalaniladi.

Landshaft dizaynining ta’limdagi o‘rni alohida ahamiyatga ega bo‘lib, landshaft dizayn tashqi muhitni 
estetik va funksional jihatdan tashkil etish san’ati sifatida talqin etiladi. Maktabgacha ta’lim tashkilotlarida land-
shaft dizayni bolalarning atrof-muhitni idrok etish qobiliyatini rivojlantirish bilan bir qatorda, tarbiyachilarning 
ijodiy yondashuvini shakllantirishda ham muhim rol o‘ynaydi. Tabiiy materiallardan foydalanish, ekologik muhit 
yaratish va ijodiy loyihalar ishlab chiqish jarayonlari tarbiyachilarning ijodiy tafakkurini rivojlantiradi. Daraxt va 
butalarni o‘zaro turkumlash hamda ulardan turli-tuman manzaraviy kompozitsiyalar yaratishning o‘ziga xos 
qoida va qonunlari mavjud bo‘lib, ular ilm-fanda manzaraviy yashil kompozitsiyalar deb ataladi. O‘simliklardan 
tuzilgan bunday kompozitsiyalar tarkibiga soliterlar, daraxtlar va butalarni turkumlash asosida yaratilgan 
manzaraviy guruhlar, yashil devorlar, tirik yashil to‘siqlar, yashil bordyurlar, daraxt va butalarni kuzab ishlash 
orqali shakllantirilgan sun’iy yashil shakllar, chirmashib va tirmashib o‘suvchi yashil shakllar hamda gidroponik 
“karlik” o‘simliklar kiradi. Ushbu kompozitsiyalarning mazmun va mohiyatiga hamda ularni shakllantirishning 
qoida va qonunlariga to‘xtalib o‘tilganda, soliterlar yakka tartibda ekiladigan, o‘zining manzarasi, tanasining 
shakl-shamoyili, gullari va o‘lchamlari bilan ajralib turuvchi, xushbichim va go‘zal daraxt hamda butalar ekanligi 
aniqlanadi.

Metodik yondashuv doirasida metodikaning asosiy maqsadi tarbiyachilarning kreativ fikrlash qobiliyatini 
rivojlantirishga yo‘naltirilgan amaliy mashg‘ulotlar va loyihalarni ishlab chiqishdan iborat bo‘lib, ushbu maqsadni 

amalga oshirish uchun landshaft dizaynining ijodiy elementlari bilan tanishtirish, tabiiy materiallardan foyda
langan holda loyihalar yaratish hamda estetik muhitni shakllantirish ko‘nikmalarini rivojlantirish vazifalari belgi-
landi.

Mashg‘ulotlarni tashkil etishda motivatsiya bosqichida tarbiyachilarga landshaft dizaynining mohiyati va 
uning pedagogik imkoniyatlari haqida ma’lumot berilib, ilhomlantiruvchi videolar, suratlar va real hayotiy misollar 
orqali qiziqish uyg‘otiladi, amaliy loyiha ishlari bosqichida esa tabiiy materiallardan dekorativ kompozitsiyalar 
yaratish, jumladan gulzorlar va toshlardan panjaralar tayyorlash hamda mini-bog‘ yaratish bo‘yicha jamoaviy 
loyihalar amalga oshiriladi, refleksiya va baholash bosqichida esa yaratilgan ishlar muhokama qilinib, ijodiy 
yondashuvlar baholanadi va kelgusidagi takomillashtirish yo‘nalishlari aniqlanadi. Shuningdek, mashg‘ulot-
larda raqamli vositalar, xususan 3D landshaft dizayn dasturlari va virtual reallik texnologiyalaridan foydalanish 
tarbiyachilarning kreativligini yanada oshirishga xizmat qiladi.

XULOSA
Bo‘lajak maktabgacha ta’lim tashkiloti tarbiyachilarining kreativ fikrlash qobiliyatini rivojlantirishda land-

shaft dizaynidan samarali metodika sifatida foydalanish mumkin. Tabiiy muhit va ijodiy yondashuv orqali peda-
goglarning ijodiy salohiyati oshadi, bu esa o‘z navbatida bolalarning rivojlanishiga ijobiy ta’sir ko‘rsatadi. Ushbu 
jarayonda landshaft dizayni bo‘yicha maxsus treninglar tashkil etish, maktabgacha ta’lim tashkilotlarida ekologik 
va ijodiy zonalar yaratish hamda tarbiyachilarni zamonaviy texnologiyalar bilan tanishtirish orqali ularning ijod-
korligini qo‘llab-quvvatlash maqsadga muvofiq hisoblanadi.

